
Shivalingarchanaphalam

ஶிவலிங்கா³ர்சநப²லம்

(ஶிவரஹஸ்யாந்தர்க³தே மஹாதே³வாக்²யே)

- ஶிவகௌ³ரீஸம்வாதே³ -

ஈஶ்வர உவாச ।
கா விவக்ஷாஸ்தி தே ஸுப்⁴ரு நி:ஶங்கம் மே வதா³க்³ரத:॥ 32॥
த்வம் மே ஶக்தி: பரா தே³வீ த்வயாஹம் ஶக்திமாந் ஶிவே ।
த்வத்தேஜஸா ஜக³த்³வ்யாப்தம் ஸதே³வாஸுரமாநுஷம் ॥ 33॥
ரஹஸ்யம் வா ப்ரகாஶம் வா வதா³மி ப்ரமுதே³ த்வயி ।
த்வம் மே ஶரீராதி⁴க்ரு’தா வத³ மே தம் ஹ்ரு’தி³ஸ்தி²தம் ॥ 34॥
குமார உவாச ।
இதி ஶம்போ⁴ர்வச: ஶ்ருத்வா கி³ரிஜா ஹர்ஷநிர்ப⁴ரா ।
ஸமுஹ்யத³ஶ்ருபுலகா ப்ராஹ காமாரிமீஶ்வரீ ॥ 35॥
கி³ரிஜா உவாச ।
தே³வ தே³வ மஹாதே³வ ஶரணாக³தவத்ஸல ।
ஸ்வாநந்த³ராஶிவாராஶே க்ரு’பாராஶே மஹேஶ்வர ॥ 36॥
ஶிவார்சநவிதா⁴நம் மே காலதித்²ய்ரு’க்ஷகே தவ ।
லிங்கே³ऽபி⁴ஷேகஸம்பா⁴ர: ப²லபஞ்சாம்ரு’தை: க்ரு’த:॥ 37॥
புஷ்பதூ⁴பாதி³ தா³நே ச தீ³பநைவேத்³யகல்பநை: ।
தா⁴துபாத்ரே தாரதம்யமர்க்⁴யதாம்பூ³லகல்பநம் ॥ 38॥
தத்ப²லே தாரதம்யம் ச வத³ மே கருணார்ணவ ।
ஸூத உவாச ।
இத்யபர்ணாவச: ஶ்ருத்வா ஸம்பூர்ணஹ்ரு’த³ய: ஶிவ:॥ 39॥
ப்ராஹ ப்ரமோத³ப⁴ரித: த்³ரு’ஷ்ட்வா தாமத்³ரிகந்யகாம் ।
மஹாதே³வோ மஹாநந்த:³ பராநந்த³மஹோத³தி: ⁴ ॥ 40॥

ஶிவலிங்கா³ர்சநப²லம்

ஈஶ்வர உவாச ।
அயே ஸுகி³ரிகந்யகே தவ ஸரோஜராஜாநநம்
விலோக்ய முத³மாதி³த: ப்ரப்⁴ரு’தி பாரஸாரம் க³த: ।
அநந்தமஹிமாஸ்பத³ம் ஶிவரஹஸ்யரத்நாகரம்
ஸுகோ³ப்யமபி தத்³வதே³(?) ஶிவக³ணேஷு துஷ்டிப்ரத³ம் ॥ 41॥
ப்ரகாஶ்யமித³மேவ தே மம ஹ்ரு’தி³ ப்ரக்ரு’ஷ்டம் சிரம்
ப்ரதுஷ்டித³மித³ம் ஶிவே விஹிதஸர்வத⁴ர்மைரபி ।
ந யாக³ஶதகோடிபி⁴ர்விவித⁴தா³நகோட்யாபி வா
துரங்க³க³ஜகோ³த்³மைத்³விஜவரேஷு த³த்தைஶ்ச கிம் ॥ 42॥
ப⁴க்தோ மே யதி³லிங்க³ துங்க³விஹிதாநங்கா³ங்க³ஸங்கோ³ஜ்ஜி²தோ
க³ங்கா³துங்க³தரங்க³சஞ்சலமநா க³ங்க³தரங்கா³ப்லுத: ।
பூ⁴யாத்³பா⁴வுகப⁴க்திபா⁴வஹ்ரு’த³யோ பா⁴வோ ப⁴வேऽப்யத்⁴ருவே
லிங்கா³ர்சாஸு நிஷக்தமுக்³த⁴ஹ்ரு’த³யோ வ்யக்தம் ஸ முக்திம் க³த:॥ 43॥
॥ இதி ஶிவரஹஸ்யாந்தர்க³தே ஶிவலிங்கா³ர்சநப²லம் ஸம்பூர்ணம் ॥
-॥ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 1 । 32-43॥

